
Cifras alarmantas da violenza a chasa

40% dals delicts da violenza capitan a chasa - las cifras autas da violenza fan star stut

T

[

Violenza a chasa

Quants delicts ha la polizia registra il 2019? 1

Prest 20000 delicts da violenza a chasa en vegnids registrads da la polizia per I'onn 201

M (rtr/fmr) Oz e il di internaziunal
wviolenza cunter dunnas». Las cifras
da delicts da violenza en Svizra en
fitg autas. Bunamain 20 000 delicts ad
onn vegnan commess en il ravugl dal
dachasa. E las cifras zuppadas dals
cas che navegnan betg annunziads a
la polizia, eén anc pli auts. 11 2019 ha
la polizia registra en Svizra 19669 de-
licts en il ravugl dal dachasa. I sa tracta
tant da grevs delicts sco mazzaments u
emprovas da mazzar (79 cas) u dad acts
sexuals cun uffants (383 cas). Il pli fitg
summeschan dentant pli levs delicts sco
smanatschas (4314 cas) u sch’insatgi
metta maun vi dad in partenari u in uf-

fant (6379 cas).

«El m’ha adina
controlla.»

Victima da violenza

(rtr/Cuntrasts)

Tge che fa surstar ¢ che mazzaments
capitan pli savens a chasa (63%) e betg
insanua en giassas stgiras. Era tar las
violaziuns ¢ la cumpart a chasa fitg au-
ta (42%). Da resguardar ¢si: La polizia
registrescha ils delicts denunziads.
Blers delicts entaifer la famiglia na veg-
nan dentant mai denunziads. Ins sup-
pona perquai cifras zuppadas anc bler
pli autas.

Cifras grischunas
Tar las cifras dal Grischun ési da resgu-
ardar che violenza a chasa vegn tegnida
tschelada pli savens en regiuns ruralas
che en citads. La mancanza dad anoni-
mitad maina savens tar in squitsch tar ils
pertutgads. La statistica criminala dal
Grischun mussa: Duas persunas én veg-

«El m’ha pitga avant
'uffant cun il pugn
amez la fatscha.»

Victima da violenza (rtr/Cuntrasts)

nidas mazzadas 'onn 2019 en Grischun
— e tuts dus mazzaments én capitads en
las atgnas quatter paraids. Tut en tut ha
registra la polizia grischuna 196 cas da
violenza a chasa. E quai én be ils cas che
vegnan enfin tar la polizia. Ina part con-
siderabla, uschia calculeschan expertas
ed experts, resta en il stgir.

Statistica svizra mussa: en 75% dals
cas en ils umens ils delinquents
En 75% dals cas ési ils umens che com-
mettan ils delicts a chasa, en 25% dals
cas las dunnas. La statistica mussa en
detagl las cumparts dad umens e dun-
nas tar la violenza visavi partenaris, ex-
partenaris, uffants u auters parents (gu-

arda grafica).

Agid chattais Vus tar:

Agid e cussegliazun 24/7
Chasa da dunnas 081 252 38 02

Agid, cussegliaziun e finanziaziun
Agid per victimas 081 257 31 50

Agid e cussegliaziun per persunas violentas
Hotline da violenza 079 544 38 63

Hajas curaschi e tschertgai agid!

Tgi che commetta ils delicts a chasa
Um u dunna? Relaziun tar l'unfrenda?

funtauna: uffizi federal da statistica BfS

9. En 75% dals cass e I'um sta il delinquent.

Co mitschar da violenza?
Sadeliberar da la violenza a chasa n’¢ betg
simpel. I dovra agid professiunal. Dun-
nas pertutgadas pateschan savens onns a
lalunga. In tal agid porschal’Agid da vic-
timas dal Grischun. Tge cussegl survegn
ina dunna, sch’ella telefonescha 'empri-
ma giada sin il numer d’agid?

Tar I'emprim telefonat fetschian ins
ina valitaziun da ristg, di Bettina Mel-
chior, manadra da '’Agid da victimas.
Sch’ina dunna e ses uffants sa chattian en
privel acut, stoppia vegnir alarmada la
polizia u ck’ins procuria per albiert en la
chasa da dunnas.

Normalmain ageschian ins dentant
pli plaun e cun tutta precauziun. Ins ve-
glia evitar da destabilisar lur situaziun
cun in'intervenziun.

Chapir la situaziun

LAgid da victimas emprovia 'emprim
da chapir en tge situaziun ch’ina dunna
sa chattia: Tge ha ella fatg atras? Co ¢ sia
situaziun famigliara? Tge less ella cun
ses telefonat? Suenter stoppian ins agir
cun precauziun, di la manadra da’Agid
da victimas.

Impurtant saja da dar segirtad a las
dunnas pertutgadas da violenza — savens
era cun ina terapia — e lura ponderar en-
semen cun ellas ils pass necessaris. Sortir
dal circul vizius da violenza dovria agid
professiunal, di Bettina Melchior. E sa-
vens sa tractia quai d’in lung process.

«Igl ¢ in tema enorm impurtant, di
ina dunna da 45 onns en in film dals

GRAFICAS RTR

Cuntrasts dad RTR ch’¢ stada pertutga-
da da violenza da chasa.

Ella ha inscuntrala violenza gia da pop-
pa. Fin tar sia adolescenza ¢ ella vegnida
malduvrada e pitgada da ses bab. Perquai
veglia ella er raquintar sia istorgia, «igl ¢ da
prender il tabu da la tematican.

Annemarie Griinig, la manadra da la
Chasa da dunnas dal Grischun appelle-
scha ad in e mintgin dad intervegnir tar
violenza a chasa.

Dapli infurmaziuns sin rtr.ch
lIs citats da quest artitgel én ord in film da
Cuntrasts, realisa da Isabelle Jager.

Tge e violenza
achasa?

Duvrar violenza u smanatschar cun
violenza:

- tranter pérs

- tranter ex-partenaris

- tranter geniturs ed uffants

- entaifer la parentella

I na dependa betg schil delict vegn
commess en las atgnas quatter paraids,
decisiv esi en tge relaziun che las persu-
nas stattan ina cun l'autra.

La statistica da polizia registrescha
mintgamai tar 28 fatgs penals ch’én re-
levants per violenza a chasa en tge rela-
ziun che las persunas stattan ina cun
lautra. Or da quai resorta lura la statis-
tica davart violenza a chasa.

ils geniturs.

Avra ils egls — 16 dis d"acziun cunter violenza

Il Grischun vul render attent cun dis d’acziun sin la violenza a chasa e la violenza
cunter dunnas. A partir dad oz e fin ils 10 da december vulan il chantun ed orga-
nisaziuns sensibilisar la glieud cun differentas occurrenzas per quest tema. Sco il
chantun scriva en ina communicaziun, stattan quest onn ils uffants e giuvenils en
il center dals dis d’acziun. Violenza envers uffants e giuvenils ha savens lieu en in
ravugl famigliar. L én uffants e giuvenils pertutgads da differentas furmas da vio-
lenza. Latiers tutgan en spezial maltractaments corporals e psichics, abus sexual,
negligientscha corporala ed emoziunala sco er I'experientscha da violenza tranter

